
ᐊᐃᑉᐸᖓ ᑲᑎᒪᓂᖅ ᑕᓪᓕᒪᖓᑕ 

ᒪᓕᒐᓕᐅᕐᕕᒃ ᓄᓇᕗᒻᒥᑦ 

 

 

ᒐᕙᒪᒃᑯᑦ ᐱᖁᔭᒃᓴᖓ 

 

 

 

ᐱᖁᔭᒃᓴᖅ 49 

 

 

 

ᐱᖁᔭᖅ ᐋᖅᑭᒋᐊᖅᑕᐅᔪᖅ ᑖᓐᓇ 

ᐃᖅᑲᓇᐃᔭᖅᑐᓕᕆᓂᕐᒧᑦ ᐊᑐᐊᒐᖏᓐᓄᑦ 

ᐱᖁᔭᖅ 

 

 

 

ᓇᐃᓈᖅᓯᒪᔪᖅ 

 

ᑖᓐᓇ ᐱᖁᔭᒃᓴᖅ ᐋᖅᑭᒋᐊᕆᔪᖅ ᑖᒃᓱᒥᖓ 

ᐃᖅᑲᓇᐃᔭᖅᑐᓕᕆᓂᕐᒧᑦ ᐊᑐᐊᒐᖏᓐᓄᑦ 

ᐱᖁᔭᖓᓂ ᐊᑐᐃᓐᓇᐅᑎᑦᓯᓗᑎᒃ 

ᐃᖅᑲᓇᐃᔭᖅᑎᓄᑦ 

ᑐᐊᕕᓐᓇᖅᑐᖅᑕᖃᖅᑎᓪᓗᒍ 

ᓄᖅᑲᖓᔪᓐᓇᕐᓂᖏᓐᓄᑦ ᐊᒻᒪᓗ ᐃᓚᒌᓄᑦ 

ᐱᑦᑎᐊᖏᐅᑎᖃᑦᑕᖅᑐᓄᑦ 

ᓄᖅᑲᖓᑲᐃᓐᓇᐅᑏᑦ. 

 
ᐅᓪᓗᖓ 

ᖃᐅᔨᒃᑲᐃᓂᐅᑉ 
ᓯᕗᓕᕐᒥᒃ 

ᐅᖃᓕᒫᖅᑕᐅᓂᖓ 
ᐊᐃᐸᖓᓂᑦ 

ᐅᖃᓕᒫᖅᑕᐅᓂᖓ 
ᑲᑎᒪᔨᕋᓛᖑᐃᓐᓇᖅᑐᑦ 

ᐅᓂᒃᑳᓕᐊᖏᑦ 

ᑲᑎᒪᔨᑐᐃᓐᓇᐃ 

ᐅᓂᒃᑳᓕᐊᖏᑦ 
ᐱᖓᔪᐊᓂᒃ 

ᐅᖃᓕᒫᖅᑕᐅᓂᖓ 
ᐅᑉᓗᖓ 

ᐋᖅᑭᒋᐊᖅᑕᐅᓂᖓ 

       

 

 

 

 

 

ᑲᒥᓯᓇ ᓄᓇᕗᒻᒥᑦ

ᐱᖁᔭᒃᓴᖅ 49 

 

ᐱᖁᔭᖅ ᐋᖅᑭᒋᐊᖅᑕᐅᔪᖅ ᐃᖅᑲᓇᐃᔭᖅᑐᓕᕆᓂᕐᒧᑦ ᐊᑐᐊᒐᖏᓐᓂᑦ ᐱᖁᔭᖅ 

 

ᑲᒥᓯᓇ ᓄᓇᕗᒻᒥᑦ, ᐅᖃᐅᔾᔭᐅᓂᒃᑯᑦ ᐊᒻᒪᓗ ᐊᖏᖅᑕᐅᓪᓗᓂ ᒪᓕᒐᓕᐅᖅᑎᓄᑦ, ᐃᒪᓐᓇ 

ᑲᔪᓯᑎᑦᓯᕗᖅ ᐅᑯᐊ ᒪᓕᓪᓗᒋᑦ: 

 

1. ᑖᓐᓇ ᐱᖁᔭᖅ ᐋᖅᑭᒋᐊᖅᑕᐅᔪᖅ ᑖᑦᓱᒥᖓ ᐃᖅᑲᓇᐃᔭᖅᑐᓕᕆᓂᕐᒧᑦ 

ᐊᑐᐊᒐᐃᖓᓐᓂᑦ ᐱᖁᔭᖅ. 

 

2. ᐃᓚᖓ 39.7-ᒥᒃ ᑖᒃᑯᐊ ᐲᖅᑕᐅᔪᑦ ᐊᒻᒪᓗ ᐃᓇᖏᖅᑕᐅᓗᑎᒃ ᐅᑯᐊ: 

 

39.7. ᐃᖅᑲᓇᐃᔭᕐᕕᐅᔪᑦ ᖁᔭᓈᖅᑎᑦᑎᓂᐊᙱᓚ, ᓄᖅᑲᖓᑲᐃᓐᓇᖅᑎᑦᑎᓂᐊᙱᓚ, 

ᐃᖅᑲᓇᐃᔮᖃᕈᓐᓃᑎᑦᑎᓂᐊᙱᓚ, ᒥᑭᓪᓕᑎᑦᑎᓂᐊᙱᓚ ᐅᕝᕙᓘᓐᓃᑦ 

ᐃᓂᖅᑎᕆᔭᕆᐋᖃᙱᓚ ᐃᖅᑲᓇᐃᔭᖅᑎᒥᒃ ᑖᒃᑯᐊ ᐱᔾᔪᑎᒋᓗᒋᑦ ᐃᖅᑲᓇᐃᔭᖅᑏ 

ᓄᖅᑲᑲᐃᓐᓇᕈᒪᑦᑎᓪᓗᒋᑦ ᐅᕝᕙᓘᓐᓃᑦ ᑕᑕᑎᕆᐊᓕᖕᓄᑦ ᓄᖅᑲᖓᑲᐃᓐᓇᕈᑎᓄᑦ ᑕᐃᑲᓂ 

ᐊᖏᕈᑕᐅᓯᒪᔪᒥᒃ ᐊᕕᒃᑐᖅᓯᒪᔪᓂ, ᐅᕝᕙᓘᓐᓃᑦ ᐃᓱᒪᓕᐅᕈᑕᐅᓂᐊᖅᑐᒥᒃ 

ᐃᖅᑲᓇᐃᔭᖅᑎᐅᔪᑦ ᓄᖅᑲᖓᑲᐃᓐᓇᕈᒪᓂᕐᒧᑦ ᐅᕝᕙᓘᓐᓃᑦ ᓄᖅᑲᖓᑲᐃᓐᓇᓂᐊᕐᓗᓂ 

ᐊᖏᕈᑎᐅᓯᒪᔪᒥᒃ ᑖᑦᓱᒪ ᐊᕕᑦᑐᖅᓯᒪᔪᒥ ᓇᓪᓕᐊᒍᑐᐃᓐᓇᖓᓂ ᐃᓱᒪᓕᐊᖑᓯᒪᔪᑦ 

ᓴᖅᑭᑕᐅᓂᐊᖅᑎᓗᒋᑦ ᐅᕝᕙᓘᓐᓃᑦ ᐃᓕᓐᓂᐊᕈᑎᐅᓂᐊᖅᑐᑦ ᐃᖅᑲᓇᐃᔭᖅᑎᓄᑦ. 

 

3. ᐃᓚᖓ 39.13-ᒥᒃ ᑖᒃᑯᐊ ᐲᖅᑕᐅᔪᑦ ᐊᒻᒪᓗ ᐃᓇᖏᖅᑕᐅᓗᑎᒃ ᐅᑯᐊ: 

 

39.13. ᐃᖅᑲᓇᐃᔭᕐᕕᐅᔪᑦ ᖁᔭᓈᖅᑎᑦᑎᓂᐊᙱᓚ, ᓄᖅᑲᖓᑲᐃᓐᓇᖅᑎᑦᑎᓂᐊᙱᓚ, 

ᐃᖅᑲᓇᐃᔮᖃᕈᓐᓃᑎᑦᑎᓂᐊᙱᓚ, ᒥᑭᓪᓕᑎᑦᑎᓂᐊᙱᓚ ᐅᕝᕙᓘᓐᓃᑦ 

ᐃᓂᖅᑎᕆᔭᕆᐋᖃᙱᓚ ᐃᖅᑲᓇᐃᔭᖅᑎᒥᒃ ᑖᒃᑯᐊ ᐱᔾᔪᑎᒋᓗᒋᑦ ᐃᖅᑲᓇᐃᔭᖅᑏ 

ᓄᖅᑲᑲᐃᓐᓇᕈᒪᑦᑎᓪᓗᒋᑦ ᐅᕝᕙᓘᓐᓃᑦ ᑕᑕᑎᕆᐊᓕᖕᓄᑦ ᓄᖅᑲᖓᑲᐃᓐᓇᕈᑎᓄᑦ ᑕᐃᑲᓂ 

ᐊᖏᕈᑕᐅᓯᒪᔪᒥᒃ ᐊᕕᒃᑐᖅᓯᒪᔪᓂ, ᐅᕝᕙᓘᓐᓃᑦ ᐃᓱᒪᓕᐅᕈᑕᐅᓂᐊᖅᑐᒥᒃ 

ᐃᖅᑲᓇᐃᔭᖅᑎᐅᔪᑦ ᓄᖅᑲᖓᑲᐃᓐᓇᕈᒪᓂᕐᒧᑦ ᐅᕝᕙᓘᓐᓃᑦ ᓄᖅᑲᖓᑲᐃᓐᓇᓂᐊᕐᓗᓂ 

ᐊᖏᕈᑎᐅᓯᒪᔪᒥᒃ ᑖᑦᓱᒪ ᐊᕕᑦᑐᖅᓯᒪᔪᒥ ᓇᓪᓕᐊᒍᑐᐃᓐᓇᖓᓂ ᐃᓱᒪᓕᐊᖑᓯᒪᔪᑦ 

ᓴᖅᑭᑕᐅᓂᐊᖅᑎᓗᒋᑦ ᐅᕝᕙᓘᓐᓃᑦ ᐃᓕᓐᓂᐊᕈᑎᐅᓂᐊᖅᑐᑦ ᐃᖅᑲᓇᐃᔭᖅᑎᓄᑦ. 

 

4. ᑖᒃᑯᐊ ᒪᓕᓪᓗᒋᑦ ᐃᓚᒋᐊᖅᑕᐅᔪᑦ ᑭᖑᓂᐊᒍ ᐃᓚᖓ 39.13-ᒥᒃ: 

 

ᐊᕕᒃᑐᖅᓯᒪᔪᑦ V.3 

ᐃᖅᑲᓇᐃᔭᖅᑎᓄᑦ ᑐᐊᕕᒃᓇᖅᑐᖃᖅᑎᓪᓗᒍ ᓄᖅᑲᖓᔪᓐᓇᕐᓂᖏᓐᓄᑦ 

ᐱᔪᓐᓇᐅᑎᐅᔪᑦ ᐃᖅᑲᓇᐃᔭᖅᑎᓄᑦ ᑐᐊᕕᒃᓇᖅᑐᖃᖅᑎᓪᓗᒍ ᓄᖅᑲᖓᔪᓐᓇᕐᓂᖏᓐᓄᑦ 

39.14. ᐃᖅᑲᓇᐃᔭᖅᑎᓕᒫᑦ ᐱᔪᓐᓇᐅᑎᖃᖅᑐᑦ ᐊᑭᓕᖅᓱᖅᑕᐅᖏᓪᓗᑎᒃ 

ᓄᖅᑲᖓᑲᐃᓐᓇᖅᑎᓪᓗᒋᑦ ᐃᖅᑲᓇᐃᔮᒥᓂᒃ ᐃᓚᖓᑎᒍ ᐊᕕᒃᑐᖅᓯᒪᔪᓂ ᑖᒃᑯᐊ 

ᐊᖏᕈᑕᐅᓯᒪᔪᓂᑦ ᒪᓕᒐᕋᓛᓂᑦ. 

 

ᖃᓄᐃᓕᐅᖁᔭᐅᙱᓐᓂᖅ 

39.15. ᐃᖅᑲᓇᐃᔭᖅᑎ ᖁᔭᓈᖅᑎᑦᑎᓂᐊᙱᓚ, ᓄᖅᑲᖓᑲᐃᓐᓇᖅᑎᑦᑎᓂᐊᙱᓚ, 

ᐃᖅᑲᓇᐃᔮᖃᕈᓐᓃᑎᑦᑎᓂᐊᙱᓚ, ᒥᑭᓪᓕᑎᑦᑎᓂᐊᙱᓚ ᐅᕝᕙᓘᓐᓃᑦ 

ᐃᓂᖅᑎᕆᔭᕆᐋᖃᙱᓚ ᐃᖅᑲᓇᐃᔭᖅᑎᒥᒃ ᑖᒃᑯᐊ ᐱᔾᔪᑎᒋᓗᒋᑦ ᐃᖅᑲᓇᐃᔭᖅᑏ 

ᓄᖅᑲᑲᐃᓐᓇᕈᒪᑦᑎᓪᓗᒋᑦ ᐅᕝᕙᓘᓐᓃᑦ ᑕᑕᑎᕆᐊᓕᖕᓄᑦ ᓄᖅᑲᖓᑲᐃᓐᓇᕈᑎᓄᑦ ᑕᐃᑲᓂ 

ᐊᕕᒃᑐᖅᓯᒪᔪᓂ, ᐅᕝᕙᓘᓐᓃᑦ ᐃᓱᒪᓕᐅᕈᑕᐅᓂᐊᖅᑐᒥᒃ ᐃᖅᑲᓇᐃᔭᖅᑎᐅᔪᑦ 

ᓄᖅᑲᖓᑲᐃᓐᓇᕈᒪᓂᕐᒧᑦ ᐅᕝᕙᓘᓐᓃᑦ ᓄᖅᑲᖓᑲᐃᓐᓇᓂᐊᕐᓗᓂ ᐊᖏᕈᑎᐅᓯᒪᔪᒥᒃ ᑖᑦᓱᒪ 

ᐊᕕᑦᑐᖅᓯᒪᔪᒥ ᓇᓪᓕᐊᒍᑐᐃᓐᓇᖓᓂ ᐃᓱᒪᓕᐊᖑᓯᒪᔪᑦ ᓴᖅᑭᑕᐅᓂᐊᖅᑎᓗᒋᑦ 

ᐅᕝᕙᓘᓐᓃᑦ ᐃᓕᓐᓂᐊᕈᑎᐅᓂᐊᖅᑐᑦ ᐃᖅᑲᓇᐃᔭᖅᑎᓄᑦ. 

 

ᒪᓕᒐᕋᓛᖑᔪᑦ ᑖᒃᑯᓄᖓ ᐃᖅᑲᓇᐃᔭᖅᑎᓄᑦ ᑐᐊᕕᒃᓇᖅᑐᖃᖅᑎᓪᓗᒍ 

ᓄᖅᑲᖓᔪᓐᓇᕐᓂᖏᓐᓄᑦ 

39.16. (1) ᐊᑐᐊᖅᓯᒪᔪᑦ ᐃᓚᒃᑲᓐᓂᖓᓂ (2)-ᒥᒃ, ᐱᖁᔨᕗᖔᕈᑎᖏᓐᓂᒃ ᒥᓂᔅᑕᐅᑉ, 

ᑖᓐᓇ ᑲᒥᓯᓇ ᐋᖅᑭᒃᓱᐃᔪᓐᓇᖅᑐᖅ ᒪᓕᒐᕋᓛᓂᑦ 

(a) ᓇᓗᓇᐃᖅᑕᐅᓗᑎᒃ ᐱᔪᓐᓇᐅᑎᖏᑦ 

ᓄᖅᑲᖓᑲᐃᓐᓇᕈᑎᐅᓂᐊᖅᑐᓂᑦ ᐃᓚᖓᑎᒍ ᐊᕕᒃᑐᖅᓯᒪᔪᓂ; 

(b) ᓇᓗᓇᐃᖅᑕᐅᓗᑎᒃ ᐱᔾᔪᑎᖏᑦ ᓲᕐᓗ ᓄᖅᑲᖓᔪᓐᓇᕐᓂᖏᓐᓄᑦ 

ᐊᑖᓂ ᐃᓚᖓᑎᒍ ᐊᕕᒃᑐᖅᓯᒪᔪᓂᒃ ᑖᒃᑯᐊ ᐊᑐᖅᑕᐅᑎᓪᓗᒋᑦ; 

(c) ᓇᓗᓇᐃᖅᑕᐅᓗᑎᒃ ᐅᓪᓗᕆᔭᖓᑦ ᐱᔪᓐᓇᓂᖓᑕ 

ᓄᖅᑲᖓᑲᐃᓐᓇᕈᓐᓇᑎᓪᓗᒍ ᐊᑖᓂ ᐃᓚᖓᑎᒍ ᐊᕕᒃᑐᖅᓯᒪᔪᓂᒃ 

ᐱᒋᐊᖅᑎᓪᓗᒋᑦ ᐅᕝᕙᓘᓐᓃᑦ ᐃᓱᓕᒃᕕᒃᓴᖃᖅᑎᓪᓗᒋᑦ, ᐅᕝᕙᓘᓐᓃᑦ 

ᑕᐃᒪᒋᐊᖃᕋᓱᒋᑉᐸᐅᑦ ᐱᒋᐊᙵᕐᓂᖏᑦ ᐅᕝᕙᓘᓐᓃᑦ 

ᐃᓱᓕᒃᕕᖓᑕ, ᐃᒻᒪᖄ ᓯᕗᓂᐊᒍ ᐅᕝᕙᓘᓐᓃᑦ ᑭᖑᓂᐊᒍ 

ᐅᓪᓗᖓᑕ ᒪᓕᒐᕋᓛᑦ ᐊᑐᓕᖅᑎᑕᐅᑎᓪᓗᒋᑦ; 

(d) ᓇᓗᓇᐃᖅᑕᐅᓗᑎᒃ ᐃᓗᐊᓂ ᓄᖅᑲᖓᓐᓂᖓᑕ ᐃᓚᖓᑎᒍ 

ᐊᕕᒃᑐᖅᓯᒪᔪᓂ, ᓲᕐᓗ ᐋᖅᑭᒃᑕᐅᓯᒪᑎᓪᓗᒋᑦ ᐅᕝᕙᓘᓐᓃᑦ 

ᓇᓗᓇᐃᖅᑕᐅᓯᒪᙱᑲᓗᐊᕈᑎ ᖃᖓᑯᓪᓚᕆᐅᒪᖔᑦ; 

(e) ᐃᓱᒪᒋᓪᓗᒋᑦ ᐅᖓᕙᕆᐊᖅᑕᐅᓂᖓ ᓄᖅᑲᖓᔪᓐᓇᕐᓂᖏᓐᓄᑦ 

ᐃᓚᖓᑎᒍ ᐊᕕᒃᑯᖅᓯᒪᔪᓂ; 

(f) ᐃᓱᒪᒋᓪᓗᒋᑦ ᓇᓗᓇᐃᖅᓯᒪᓂᖓᓂ ᐃᖅᑲᓇᐃᔭᕐᕕᖓᑕ 

ᑐᑦᓯᕋᑐᐃᓐᓇᕆᐊᓕᒃ ᐃᖅᑲᓇᐃᔭᖅᑐᒥᒃ ᐊᑐᐃᓐᓇᐅᑎᑦᓯᓗᓂ 

ᓄᖅᑲᖓᔪᓐᓇᕐᓂᖏᓐᓄᑦ ᑐᓂᓯᓯᒪᓗᑎᒃ ᐃᓚᖓᑎᒍ 

ᐊᕕᒃᑐᖅᓯᒪᔪᓂᒃ, ᐱᖃᓯᐅᑎᔪᓂᑦ ᓇᓪᓕᐊᒍᑐᐃᓐᓇᖓᓂ 

ᓇᓗᓇᐃᒃᑯᑕᖃᕆᐊ ᐱᔭᐅᔪᓐᓇᑐᓂᑦ, ᑕᐃᒪ ᑐᓴᐅᒪᔾᔪᑏᑦ 

ᓇᓗᓇᐃᖅᓯᓯᒪᔪᑦ ᐃᓗᓕᖃᕐᓗᑎᒃ ᐊᒻᒪᓗ ᖃᖓᒃᑯᑦ 

ᓇᓗᓇᐃᕈᑎᖏᑕ ᐊᑐᐃᓐᓇᐅᑎᑕᐅᓪᓗᑎᒃ; 

(g) ᐃᓱᒪᒋᓗᒋᑦ ᑐᓴᖅᑕᐅᔭᕆᐊᖃᙱᑐᐃᑦ, ᑖᒃᑯᐊ ᓴᖅᑭᒃᑕᐅᔪᑦ 

ᐅᕝᕙᓘᓐᓃᑦ ᑐᓂᐅᖅᑲᐃᑎᓪᓗᒋᑦ ᑐᓴᐅᒪᔾᔪᑎᓂᒃ ᐅᕝᕙᓘᓐᓃᑦ 

ᐅᓂᒃᑳᓕᐊᖑᔪᓂᒃ ᑖᓐᓇ ᐃᖅᑲᓇᐃᔭᖅᑎ ᑐᓂᓯᔭᕆᐊᖃᖅᑎᓪᓗᒋᑦ 

ᐃᖅᑲᓇᐃᔭᕐᕕᖓᓄᑦ ᑖᒃᑯᐊ ᐃᓱᒪᒋᓪᓗᒋᑦ ᓄᖅᑲᖓᔪᓐᓇᕐᓂᖏᓐᓄᑦ 

ᐃᓚᖓᑎᒍ ᐊᕕᒃᑐᖅᓯᒪᔪᓂ ᐊᒻᒪᓗ ᐱᓕᕆᔾᔪᑕᐅᔪᑦ 

ᒪᓕᒃᑕᐅᔭᕆᐊᓖᑦ ᑖᒃᑯᐊ ᐃᓱᒪᖅᓴᓯᐅᒍᑎᒋᓪᓗᒋᑦ ᑐᓴᐅᒪᔾᔪᑏᑦ 

ᐅᕝᕙᓘᓐᓃᑦ ᐅᓂᒃᑳᓕᐊᖑᔪᑦ; ᐊᒻᒪᓗ 

(h) ᑕᒪᐃᑕ ᐃᓱᒪᒋᓪᓗᒋᑦ ᓄᖅᑲᖓᔪᓐᓇᕐᓂᖏᓐᓄᑦ ᐃᓚᖓᑎᒍ 

ᐊᕕᒃᑐᖅᓯᒪᔪᓂ. 

 

ᑭᒡᓕᖃᖅᑎᑕᐅᔪᐃᑦ ᒪᓕᒐᕋᓛᑦ 

(2) ᒪᓕᒐᕋᓛᑦ ᐋᖅᑭᒃᑕᐅᓯᒪᔪᑦ ᐃᓚᒃᑲᓐᓂᖓᓂ (1)-ᒥᒃ ᐋᖅᑭᒃᑕᐅᓯᒪᔪᓐᓇᖅᑐᐃᑦ 

ᑭᓯᐊᓂ ᐃᓱᒪᓕᒋᓪᓗᒋᑦ ᐅᑯᐊ ᒪᓕᓪᓗᒋᑦ 

(a) ᑐᐊᕕᓐᓇᖅᑐᖃᖅᑎᓪᓗᒍ ᓇᓗᓇᐃᕐᓗᒋᑦ ᐃᓘᓐᓇᖏᓐᓂᑦ 

ᐅᕝᕙᓘᓐᓃᑦ ᐃᓚᐃᓐᓇᖏᑦ ᓄᓇᕗᒻᒥᑦ ᑕᐃᑲᓂ ᐃᓚᒃᑲᓐᓂᖓᓂ 

11(1)-ᒥᒃ ᑐᐊᕕᕐᓇᖅᑐᖃᖅᑎᓪᓗᒍ ᐊᑐᖅᑕᐅᕙᒃᑐᐃᓄᑦ ᐱᖁᔭᖅ; 

(b) ᑐᐊᕕᓐᓇᖅᑐᖃᖅᑎᓪᓗᒍ ᓇᓗᓇᐃᕐᓗᒋᑦ ᐃᓘᓐᓇᖏᓐᓂᑦ 

ᐅᕝᕙᓘᓐᓃᑦ ᐃᓚᐃᓐᓇᖏᑦ ᓄᓇᓕᖕᓂᑦ ᑕᐃᑲᓂ ᐃᓚᒃᑲᓐᓂᖓᓂ 

16(1)-ᒥᒃ ᑐᐊᕕᕐᓇᖅᑐᖃᖅᑎᓪᓗᒍ ᐊᑐᖅᑕᐅᕙᒃᑐᐃᓄᑦ ᐱᖁᔭᖅ; 

(c) ᑐᐊᕕᓐᓇᖅᑐᖃᖅᑎᓪᓗᒍ ᓇᓗᓇᐃᕐᓗᒋᑦ ᐃᓘᓐᓇᖏᓐᓂᑦ 

ᐅᕝᕙᓘᓐᓃᑦ ᐃᓚᐃᓐᓇᖏᑦ ᓄᓇᕗᒻᒥᑦ ᑕᐃᑲᓂ ᐃᓚᒃᑲᓐᓂᖓᓂ 

40(1)-ᒥᒃ ᑭᒃᑯᑐᐃᓐᓇᕐᓄᑦ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐱᖁᔭᖅ; 

(d) ᑭᒃᑯᑐᐃᓐᓇᕐᓄᑦ ᖃᓄᐃᙱᑦᑎᐊᕐᓂᕐᒧᑦ ᑐᐊᕕᓐᓇᖅᑐᐃᑦ, 

ᑭᒃᑯᑐᐃᓐᓇᕐᓄᑦ ᑎᓕᓯᔾᔪᑏᑦ ᑐᐊᕕᓐᓇᖅᑐᓄᑦ, ᓯᓚᔾᔪᐊᓕᒫᓄᑦ 

ᑐᐊᕕᓐᓇᖅᑐᐃᑦ ᐅᕝᕙᓘᓐᓃᑦ ᐅᓇᑕᖅᑐᓄᑦ ᑐᐊᕕᓐᓇᖅᑐᐃᑦ 

ᓇᓗᓇᐃᖅᑕᐅᓯᒪᔪᑦ ᑕᐃᑲᓂ ᑐᐊᕕᓐᓇᖅᑐᓄᑦ ᐱᖁᔭᖅ (ᑲᓇᑕᒥ); 

(e) ᑎᓕᓯᔾᔪᑏᑦ ᐋᖅᑭᒃᑕᐅᓯᒪᔪᑦ ᐃᓚᖓᑎᒍ ᐊᕕᒃᑐᖅᓯᒪᔪᓂ 8-ᒥᒃ 

ᑕᐃᑲᓂ ᑭᒃᑯᑐᐃᓐᓇᕐᓄᑦ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐱᖁᔭᖅ; 

(f) ᑎᓕᓯᔾᔪᑏᑦ ᐋᖅᑭᒃᑕᐅᓯᒪᔪᑦ ᐃᓚᖓ 58-ᒥᒃ ᑕᐃᑲᓂ 

ᐊᓂᒃᑕᐃᓕᒪᔭᕆᐊᓖᑦ ᐱᖁᔭᖅ (ᑲᓇᑕᒥ). 

 

5. ᑖᒃᑯᐊ ᒪᓕᓪᓗᒋᑦ ᐃᓚᒋᐊᖅᑕᐅᔪᑦ ᓯᕗᓂᐊᒍ ᐊᕕᒃᑐᖅᓯᒪᔪᓂ VI-ᒥᒃ: 

 

ᐊᕕᒃᑐᖅᓯᒪᔪᑦ V.4 

 

ᐃᓚᒌᓄᑦ ᐱᑦᑎᐊᖏᐅᑎᖃᑦᑕᖅᑐᓄᑦ ᓄᖅᑲᖓᔪᓐᓇᕐᓂᖏᓐᓄᑦ 

 

ᑐᑭᖏᑦ 

39.17. ᑕᕝᕙᓂ ᐊᕕᒃᑐᖅᓯᒪᔪᓂ, “ᐃᑉᐱᒋᒃᓯᐊᖃᑦᑕᐅᑎᓂᖅ”, "ᐃᓚᒌᓄᑦ 

ᐱᑦᑎᐊᖏᐅᑎᖃᑦᑕᖅᑐᓄᑦ” ᐊᒻᒪᓗ "ᐃᓚᒌᒃᓯᐊᖃᑦᑕᐅᑎᓂᖅ” ᑖᒃᑯᐊ ᑐᑭᖏᑦ ᐊᔾᔨᒌᑦᑐᑦ 

ᐃᓚᖓ 2-ᒥᒃ ᑕᐃᑲᓂ ᐃᓚᒌᓄᑦ ᐱᑦᓯᐊᖏᐅᑎᖃᑦᑕᖅᑐᓄᑦ ᐋᖅᑭᖃᑎᒌᒍᓐᓇᕐᓂᕐᒧᑦ 

ᐱᖁᔭᖅ. 

 

ᐱᔪᓐᓇᐅᑎᓖᑦ ᑖᒃᑯᓂᖓ ᐃᓚᒌᓄᑦ ᐱᑦᑎᐊᖏᐅᑎᖃᑦᑕᖅᑐᓄᑦ ᓄᖅᑲᖓᔪᓐᓇᕐᓂᖏᓐᓄᑦ 

39.18. (1) ᐃᖅᑲᓇᐃᔭᖅᑎᖅ ᐱᔪᓐᓇᐅᑎᖃᖅᑐᖅ ᑖᒃᑯᓂᖓ ᐃᓚᒌᓄᑦ 

ᐱᑦᑎᐊᖏᐅᑎᖃᑦᑕᖅᑐᓄᑦ ᓄᖅᑲᖓᔪᓐᓇᕐᓂᖏᓐᓄᑦ ᑕᐃᑲᓂ ᐊᖏᕈᑕᐅᓯᒪᔪᒥᒃ ᑖᑦᓱᒪ 

ᐊᕕᒃᑐᖅᓯᒪᔪᓂ ᐊᒻᒪᓗ ᒪᓕᒐᕋᓛᓂᑦ ᑭᓯᐊᓂ ᑖᓐᓇ ᐃᖅᑲᓇᐃᔭᖅᑎᖅ ᑕᐃᒪᐃᑦᑐᒦᑎᓪᓗᒍ 

ᐃᓚᒌᓄᑦ ᐱᑦᑎᐊᖏᐅᑎᖃᑦᑕᖅᑐᓄᑦ ᐊᒻᒪᓗ ᓄᖅᑲᖓᔪᓐᓇᕐᓂᖏᓐᓄᑦ ᐅᑯᐊ ᐊᑐᕐᓗᒋᑦ 

ᐊᑕᐅᓯᕐᒥᒃ ᐅᕝᕙᓘᓐᓃᑦ ᐊᒥᓲᑐᐊᖅᐸᑕ ᒪᓕᓪᓗᒋᑦ ᐱᔾᔪᑎᖏᑦ ᐃᓚᓕᐅᑎᓯᒪᔪᑦ ᑖᒃᑯᓄᖓ 

ᐃᓚᒌᓄᑦ ᐱᑦᑎᐊᖏᐅᑎᖃᑦᑕᖅᑐᓄᑦ: 

(a) ᐃᑲᔪᖅᑎᒃᓴᖅᓯᐅᑎᓪᓗᒋᑦ ᐅᕝᕙᓘᓐᓃᑦ ᐃᑲᔪᖅᑕᐅᔪᒪᑎᓪᓗᒋᑦ 

ᐋᓐᓂᐊᕕᓕᐊᕆᐊᖃᑐᐊᖅᐸᑦ ᐃᓱᒪᒋᓪᓗᒋᑦ ᑎᒥᒥᒍᑦ ᐅᕝᕙᓘᓐᓃᑦ 

ᐃᓱᒪᒃᑯᑦ ᐋᓐᓂᖅᓯᒪᑐᐊᖅᐸᑦ ᐅᕝᕙᓘᓐᓃᑦ ᐊᔪᕈᑎᖃᖅᑎᓪᓗᒍ; 

(b) ᐃᑲᔪᖅᑎᒃᓴᖅᓯᐅᑎᓪᓗᒋᑦ ᐅᕝᕙᓘᓐᓃᑦ ᐃᑲᔪᖅᑕᐅᔪᒪᑎᓪᓗᒋᑦ 

ᐃᑲᔪᖅᑕᐅᔪᒪᑎᓪᓗᒍ ᑖᒃᑯᓇᖓ ᐱᓂᕐᓗᖅᑕᐅᕙᒃᑐᓄᑦ 

ᐱᔨᑦᓯᕋᖅᑎᖏᑕ ᑎᒥᖁᑎᐅᔪᓄᑦ; 

(c) ᐃᑲᔪᖅᑎᒃᓴᖅᓯᐅᑎᓪᓗᒋᑦ ᐅᕝᕙᓘᓐᓃᑦ ᐃᑲᔪᖅᑕᐅᔪᒪᑎᓪᓗᒋᑦ 

ᑖᒃᑯᓇᖓ ᐃᓱᒪᓕᕆᔨᒃᑯᓐᓄᑦ ᐅᕝᕙᓘᓐᓃᑦ ᐊᓯᖏᑎᒍ 

ᐃᖅᑲᓇᐃᔮᓖᑦ ᐅᖃᖃᑎᖃᕈᓐᓇᓂᕐᒧᑦ 

(d) ᐃᑲᔪᖅᑎᒃᓴᖅᓯᐅᑎᓪᓗᒋᑦ ᐅᕝᕙᓘᓐᓃᑦ ᐃᑲᔪᖅᑕᐅᔪᒪᑎᓪᓗᒋᑦ 

ᑖᒃᑯᓇᖓ ᐃᓄᑐᖃᕐᒥᒃ ᐅᖃᖃᑎᖃᕈᓐᓇᓂᕐᒧᑦ; 

(e) ᐃᑲᔪᖅᑎᒃᓴᖅᓯᐅᑎᓪᓗᒋᑦ ᐅᕝᕙᓘᓐᓃᑦ ᐃᑲᔪᖅᑕᐅᔪᒪᑎᓪᓗᒋᑦ 

ᑖᒃᑯᓇᖓ ᒪᓕᒐᓕᔨᒃᑯᓐᓄᑦ ᐅᕝᕙᓘᓐᓃᑦ ᒪᓕᒐᓕᕆᔨᕋᓛᑎᒍ 

ᐃᑲᔪᖅᓱᖅᑕᐅᔪᒪᑎᓪᓗᒋᑦ. ᐱᖃᓯᐅᑎᔪᑦ ᐸᕐᓇᐅᑎᓂᒃ ᑖᒃᑯᓄᖓ 

ᐅᕝᕙᓘᓐᓃᑦ ᐃᓚᒋᔭᐅᑎᓪᓗᒋᑦ ᐃᓚᒌᓄᑦ ᐅᕝᕙᓘᓐᓃᑦ 

ᐱᓂᕐᓗᖅᑕᐅᓯᒪᔪᓄᑦ ᐃᖅᑲᖅᑐᐃᔪᖃᓕᖅᑲᑦ; 

(f) ᓅᑦᑎᑕᐅᑲᐃᓐᓇᒋᐊᖃᕐᓂᖏᓐᓄᑦ ᐅᕝᕙᓘᓐᓃᑦ 

ᓄᑦᑎᖅᑎᑕᐅᓂᐊᑎᓪᓗᒋᑦ; 

(g) ᓇᓪᓕᐊᒍᑐᐃᓐᓇᖓᑎᒍ ᐊᓯᖏᑎᒍ ᐱᔾᔪᑎᓖᑦ ᓇᓗᓇᐃᖅᑕᐅᓯᒪᔪᑦ 

ᑕᐃᑲᓂ ᒪᓕᒐᕋᓛᓂᒃ. 

 

ᐱᔪᓐᓇᐅᑎᓖᑦ ᑖᒃᑯᓂᖓ ᐃᓚᒌᓄᑦ ᐱᑦᑎᐊᖏᐅᑎᖃᑦᑕᖅᑐᓄᑦ ᓄᖅᑲᖓᔪᓐᓇᕐᓂᖏᓐᓄᑦ 

ᑖᒃᑯᐊ ᒪᓕᒃᑎᐅᓚᖓᓪᓗᑎᒃ ᐅᕝᕙᓘᓐᓃᑦ ᐃᑲᔪᖅᑎᐅᓚᖓᓪᓗᑎᒃ ᐃᓄᒻᒧᑦ 

(2)  ᑭᓯᐊᓂ ᑖᓐᓇ ᐃᓄᒃ ᐃᓚᒋᔭᐅᒍᓂ ᑖᒃᑯᓄᖓ ᐃᖅᑲᓇᐃᔭᖅᑎᐅᔪᒧᑦ, 

ᐅᕝᕙᓘᓐᓃᑦ ᑖᓐᓇ ᐃᓄᒃ ᐃᑉᐱᒋᖃᑦᑕᐅᑎᒌᑦᑎᓪᓗᒋᑦ ᐃᖅᑲᓇᐃᔭᖅᑎᐅᔪᒧᑦ, 

ᑕᐃᒪᐃᑦᑐᒦᑎᓪᓗᒍ ᐃᓚᒌᓄᑦ ᐱᑦᑎᐊᖏᐅᑎᖃᑦᑕᖅᑐᓄᑦ, ᑖᓐᓇ ᐃᖅᑲᓇᐃᔭᖅᑐᖅ 

ᐱᔪᓐᓇᐅᑎᖃᖅᐳᒃ ᐃᓚᒌᓄᑦ ᐱᑦᑎᐊᖏᐅᑎᖃᑦᑕᖅᑐᓄᑦ ᓄᖅᑲᖓᔪᓐᓇᕐᓂᖏᓐᓄᑦ ᑕᐃᑲᓂ 

ᐊᖏᕈᑕᐅᓯᒪᔪᒥᑦ ᑖᑦᓱᒪ ᐊᕕᒃᑐᖅᓯᒪᔪᒥ ᐊᒻᒪᓗ ᒪᓕᒐᕋᓛᓂᑦ ᑖᒃᑯᐊ 

ᐊᑐᖅᑕᐅᔭᕆᐊᖃᖅᑎᓪᓗᒋᑦ ᐃᑲᔪᖅᑕᐅᓚᖓᑎᓪᓗᒋᑦ ᐅᕝᕙᓘᓐᓃᑦ ᒪᓕᒃᑎᐅᓚᖓᑎᓪᓗᒋᑦ 

ᐃᓄᖕᒧᑦ ᐊᑕᐅᓯᕐᒧᑦ ᐅᕝᕙᓘᓐᓃᑦ ᐊᒥᓱᓄᑦ ᐱᔾᔪᑎᖃᖅᑎᓪᓗᒋᑦ ᓇᓗᓇᐃᖅᓯᒪᔪᑦ ᑕᐃᑲᓂ 

ᐃᓚᒃᑲᓐᓂᖓᓂ (1)-ᒥᒃ ᐃᓚᓕᐅᑎᓯᒪᔪᑦ ᑕᐃᑲᓂ ᐃᓚᒌᓄᑦ ᐱᑦᑎᐊᖏᐅᑎᖃᑦᑕᖅᑐᓄᑦ. 

ᐃᓛᒃᑯᖓᔪᑦ 

(3) ᐃᓚᒃᑲᓐᓂᖓᓂ (1)-ᒥᒃ ᐊᒻᒪᓗ (2)-ᒥᒃ ᐅᑯᐊ ᐱᖃᓯᐅᑎᖏᑐᐃᑦ ᑭᓯᐊᓂ 

ᑖᒃᑯᐊ ᐃᓚᒌᓄᑦ ᐱᑦᑎᐊᖏᐅᑎᖃᑦᑕᖅᑐᓄᑦ ᐱᓂᕐᓗᖅᑐᕕᓂᐅᑉᐸᑕ ᐃᖅᑲᓇᐃᔭᖅᑏᑦ. 

 

ᖃᓄᑎᒋ ᐊᑭᓕᖅᓱᖅᑕᐅᒐᔭᙱᑐᑦ ᑖᒃᑯᓄᖓ ᐃᓚᒌᓄᑦ ᐱᑦᑎᐊᖏᐅᑎᖃᑦᑕᖅᑐᓄᑦ 

ᓄᖅᑲᖓᔪᓐᓇᕐᓂᖏᓐᓄᑦ 

39.19 (1) ᑭᓯᐊᓂ ᐃᖅᑲᓇᐃᔭᖅᑎᖅ ᐃᓱᓕᕐᕕᖓ ᓈᒌᖅᓯᒪᓕᖅᐸᑦ ᑕᖅᑭ ᐊᑕᐅᕐᒥᑦ 

ᑲᔪᓯᓚᖓᑎᓪᓗᒋᑦ ᐃᖅᑲᓇᐃᔮᒥᓄᑦ ᐃᖅᑲᓇᐃᔭᕐᕕᒋᔭᒥᓄᑦ, ᑖᓐᓇ ᐃᖅᑲᓇᐃᔭᖅᑐᖅ 

ᐱᔪᓐᓇᐅᑎᖃᖅᐳᒃ, ᐊᕐᕌᒍᑕᒫᑦ ᐊᑐᕐᓗᒍ, ᑕᒪᑮᓪᓘᓐᓃᑦ 

(a) ᐅᓪᓗᓂ ᑕᓪᓕᒪᓂᑦ ᐊᑭᓕᖅᓱᖅᑕᐅᒐᔭᙱᑐᑦ ᐃᓚᒌᓄᑦ 

ᐱᑦᑎᐊᖏᐅᑎᖃᑦᑕᖅᑐᓄᑦ ᓄᖅᑲᖓᔪᓐᓇᕐᓂᖏᓐᓄᑦ; ᐊᒻᒪᓗ 

(b) 15-ᓂᒃ ᐱᓇᓱᐊᕈᓯᓂᑦ ᐊᑭᓕᖅᓱᖅᑕᐅᒐᔭᙱᑐᑦ ᐃᓚᒌᓄᑦ 

ᐱᑦᑎᐊᖏᐅᑎᖃᑦᑕᖅᑐᓄᑦ ᓄᖅᑲᖓᔪᓐᓇᕐᓂᖏᓐᓄᑦ. 

 

ᖃᓄᑎᒋ ᐊᑭᓕᖅᓱᖅᑕᐅᔪᓐᓇᖅᑐᑦ ᑖᒃᑯᓂᖓ ᐃᓚᒌᓄᑦ ᐱᑦᑎᐊᖏᐅᑎᖃᑦᑕᖅᑐᓄᑦ 

ᓄᖅᑲᖓᔪᓐᓇᕐᓂᖏᓐᓄᑦ 

(2) ᑭᓯᐊᓂ ᐃᖅᑲᓇᐃᔭᖅᑎᖅ ᐃᓱᓕᕐᕕᖓ ᓈᒌᖅᓯᒪᓕᖅᐸᑦ ᑕᖅᑭᓂ ᐱᖓᓱᓂᑦ 

ᑲᔪᓯᓚᖓᑎᓪᓗᒋᑦ ᐃᖅᑲᓇᐃᔮᒥᓄᑦ ᐃᖅᑲᓇᐃᔭᕐᕕᒋᔭᒥᓄᑦ, ᑖᓐᓇ ᐃᖅᑲᓇᐃᔭᖅᑐᖅ 

ᐱᔪᓐᓇᐅᑎᖃᖅᐳᖅ ᐅᓪᓗᓂ ᑕᓪᓕᒪᓂᑦ ᐊᑭᓕᖅᓱᖅᑕᐅᔪᓐᓇᖅᑐᖅ ᑖᒃᑯᓄᖓ ᐃᓚᒌᓄᑦ 

ᐱᑦᑎᐊᖏᐅᑎᖃᑦᑕᖅᑐᓄᑦ ᓄᖅᑲᖓᔪᓐᓇᕐᓂᖏᓐᓄᑦ ᐊᕐᕌᒍᑕᒫᑦ ᐊᑐᕐᓗᒍ ᐃᓚᒃᑲᓐᓂᖏ 

ᑖᒃᑯᐊ ᐃᖅᑲᓇᐃᔭᖅᑎᐅᑉ ᐱᔪᓐᓇᐅᑎᖏᑦ ᐃᓚᒃᑲᓐᓂᖓᓂ (1)-ᒥᒃ. 

 

ᓄᖅᑲᖓᔪᓐᓇᕐᓂᖏᓐᓄᑦ ᑕᐃᒪᐃᒋᐊᖃᕋᓱᒋᑉᐸᐅᑦ ᐊᑐᖅᑕᐅᓗᑎᒃ ᐃᓘᓐᓇᖏᑦ 

ᑐᐱᖅᓱᐅᖑᔪᑦ ᐅᓪᓗᐃᑦ 

39.20. (1) ᑭᓯᐊᓂ ᐃᖅᑲᓇᐃᔭᖅᑎᖅ ᓇᓪᓕᐊᒍᑐᐃᓐᓇᖓᓂ ᐃᓚᒋᔭᐅᒍᓂ ᐅᓪᓗᖏᓐᓂᑦ 

ᑖᒃᑯᓄᖓ ᐃᓚᒌᓄᑦ ᐱᑦᑎᐊᖏᐅᑎᖃᑦᑕᖅᑐᓄᑦ ᓄᖅᑲᖓᔪᓐᓇᕐᓂᖏᓐᓄᑦ, ᑖᒃᑯᐊ 

ᐃᖅᑲᓇᐃᔭᕐᕕᐅᔪᑦ ᑕᐃᒪᐃᒋᐊᖃᕋᓱᒋᑉᐸᐅᑦ ᐃᖅᑲᓇᐃᔭᖅᑎᐅᔪᓄᑦ ᐅᓪᓗᓕᒫᒃ ᐊᑐᕐᓗᓂ 

ᑖᒃᑯᓂᖓ ᐃᓚᒌᓄᑦ ᐱᑦᑎᐊᖏᐅᑎᖃᑦᑕᖅᑐᓄᑦ ᓄᖅᑲᖓᑲᐃᓐᓇᕈᑎᓂᒃ 

ᑐᐱᖅᓱᐊᕆᓯᔭᖓᓂᒃ ᐅᓪᓗᖓᑕ ᑖᒃᑯᐊ ᐱᔾᔪᑎᒋᓗᒋᑦ ᐃᓚᖓ 39.19-ᒥᒃ. 

 

ᓄᖅᑲᖓᔪᓐᓇᕐᓂᖏᓐᓄᑦ ᑕᐃᒪᐃᒋᐊᖃᕋᓱᒋᑉᐸᐅᑦ ᐊᑐᖅᑕᐅᓗᑎᒃ ᐱᓇᓱᐊᕈᓯᓕᒫᒥᑦ 

(2) ᑭᓯᐊᓂ ᐃᖅᑲᓇᐃᔭᖅᑎᖅ ᖃᖓᑐᐃᓐᓇᓕᒫᑦᓯᐊᒃ ᐱᓇᓱᐊᒍᓯᒥᒃ ᐊᑐᒍᓂ 

ᐃᓚᒌᓄᑦ ᐱᑦᑎᐊᖏᐅᑎᖃᑦᑕᖅᑐᓄᑦ ᓄᖅᑲᖓᔪᓐᓇᕐᓂᖏᓐᓄᑦ, ᑖᒃᑯᐊ ᐃᖅᑲᓇᐃᔭᕐᕕᐅᔪᑦ 

ᑕᐃᒪᐃᒋᐊᖃᕋᓱᒋᑉᐸᐅᑦ ᑖᒃᑯᓄᖓ ᐃᖅᑲᓇᐃᔭᖅᑎᐅᔪᓄᑦ ᐊᑐᖅᑕᐅᓗᑎᒃ 

ᐱᓇᓱᐊᕈᓯᓕᒫᒥᑦ ᑖᒃᑯᓂᖓ ᐃᓚᒌᓄᑦ ᐱᑦᑎᐊᖏᐅᑎᖃᑦᑕᖅᑐᓄᑦ 

ᓄᖅᑲᖓᔪᓐᓇᕐᓂᖏᓐᓄᑦ ᑐᐱᖅᓱᐊᕆᓯᔭᖓᓂᒃ ᐅᓪᓗᖓᑕ ᑖᒃᑯᐊ ᐱᔾᔪᑎᒋᓗᒋᑦ 

ᑎᑎᕋᖅᓯᒪᔪ ᐊᕕᑦᑐᓯᒪᔪᒥ 39.19-(1)(b)-ᒥᒃ. 

 

ᐃᓚᒌᓄᑦ ᐱᑦᑎᐊᖏᐅᑎᖃᑦᑕᖅᑐᓄᑦ ᓄᖅᑲᖓᔪᓐᓇᕐᓂᖏᓐᓄᑦ ᐊᑭᓕᖅᓱᖅᑕᐅᓂᖅ 

39.21. ᑭᓯᐊᓂ ᐃᖅᑲᓇᐃᔭᖅᑎᖅ  ᐊᑭᓕᖅᑕᐅᓗᓂ ᐃᓘᓐᓇᐃᖏᓐᓂᑦ ᐅᕝᕙᓘᓐᓃᑦ 

ᐃᓚᐃᓐᓇᖓᑕ ᐅᓪᓘᑉ ᑖᒃᑯᓂᖓ ᐃᓚᒌᓄᑦ ᐱᑦᑎᐊᖏᐅᑎᖃᑦᑕᖅᑐᓄᑦ 

ᓄᖅᑲᖓᔪᓐᓇᕐᓂᖏᓐᓄᑦ ᑕᐃᑲᓂ ᐃᓚᒃᑲᓐᓂᖓᓂ 39.19(2)-ᒥᒃ, ᑖᒃᑯᐊ 

ᐃᖅᑲᓇᐃᔭᕐᕕᐅᔪᑦ ᐊᑭᓕᖅᓱᐃᔭᕆᐊᓖᑦ ᐃᖅᑲᓇᐃᔭᖅᑎᓄᑦ ᑕᐃᑲᓂ ᐊᖏᕈᑕᐅᓯᒪᔪᒥᒃ 

ᒪᓕᒐᕋᓛᑎᒍᑦ. 

 

ᑐᓴᐅᒪᔾᔪᑏᑦ ᐃᖅᑲᓇᐃᔭᕐᕕᐅᔪᓄᑦ 

39.22. ᐃᖅᑲᓇᐃᔭᖅᑐᖅ ᐊᑐᕈᒪᓐᓂᕈᓂ ᑖᒃᑯᓂᖓ ᐃᓚᒌᓄᑦ ᐱᑦᑎᐊᖏᐅᑎᖃᑦᑕᖅᑐᓄᑦ 

ᓄᖅᑲᖓᔪᓐᓇᕐᓂᖏᓐᓄᑦ ᑐᓂᓯᔭᕆᐊᓕᒃ ᐃᖅᑲᓇᐃᔭᕐᕕᒋᔭᒥᓄᑦ ᑐᓴᐅᒪᔾᔪᑎᓂᒃ 

ᑕᕝᕙᓴᐃᓐᓇᖅ ᐊᒻᒪᓗ ᑖᒃᑯᐊ ᐊᑐᐃᓐᓇᐅᔭᕆᐊᓖᑦ ᑕᐃᒪᐃᑦᑐᖃᓕᓐᓂᖃᑦ. 

 

ᓇᓗᓇᐃᒃᑯᑕᐅᔪᑦ ᑖᒃᑯᓂᖓ ᐃᓚᒌᓄᑦ ᐱᑦᑎᐊᖏᐅᑎᖃᑦᑕᖅᑐᓄᑦ 

ᓄᖅᑲᖓᔪᓐᓇᕐᓂᖏᓐᓄᑦ 

39.23. ᐃᖅᑲᓇᐃᔭᕕᐅᔪᑦ ᑐᒃᓯᕋᕈᓐᓇᖅᑐᒃ ᐃᖅᑲᓇᐃᔭᖅᑎᒧᑦ ᐊᑐᐃᓐᓇᐅᑎᑦᓯᓗᑎᒃ 

ᐱᑦᔪᑎᖃᑦᓯᐊᓗᓂ ᓇᓗᓇᐃᒃᑯᑕᐅᔪᑦ ᐃᓱᒪᒋᓗᒋᑦ ᑖᒃᑯᐊ ᐃᓚᒌᓄᑦ 

ᐱᑦᑎᐊᖏᐅᑎᖃᑦᑕᖅᑐᓄᑦ ᓄᖅᑲᖓᔪᓐᓇᕐᓂᖏᓐᓄᑦ ᐊᑐᐃᓐᓇᐅᑎᑕᐅᓂᖓᑕ ᑖᒃᑯᓄᖓ 

ᒪᓕᒐᕋᓛᓃᑦᑐᓂᑦ. 

 

ᖃᓄᐃᓕᐅᖁᔭᐅᙱᓐᓂᖅ 

39.24. ᐃᖅᑲᓇᐃᔭᕐᕕᐅᔪᑦ ᖁᔭᓈᖅᑎᑦᑎᓂᐊᙱᓚ, ᓄᖅᑲᖓᑲᐃᓐᓇᖅᑎᑦᑎᓂᐊᙱᓚ, 

ᐃᖅᑲᓇᐃᔮᖃᕈᓐᓃᑎᑦᑎᓂᐊᙱᓚ, ᒥᑭᓪᓕᑎᑦᑎᓂᐊᙱᓚ ᐅᕝᕙᓘᓐᓃᑦ 

ᐃᓂᖅᑎᕆᔭᕆᐋᖃᙱᓚ ᐃᖅᑲᓇᐃᔭᖅᑎᒥᒃ ᑖᒃᑯᐊ ᐱᔾᔪᑎᒋᓗᒋᑦ ᐃᖅᑲᓇᐃᔭᖅᑏ 

ᓄᖅᑲᑲᐃᓐᓇᕈᒪᑦᑎᓪᓗᒋᑦ ᐅᕝᕙᓘᓐᓃᑦ ᐃᓚᒌᓄᑦ ᐱᑦᑎᐊᖏᐅᑎᖃᑦᑕᖅᑐᓄᑦ 

ᓄᖅᑲᖓᔪᓐᓇᕐᓂᖏᓐᓄᑦ ᑕᐃᑲᓂ ᐊᖏᕈᑕᐅᓯᒪᔪᒥᒃ ᐊᕕᒃᑐᖅᓯᒪᔪᓂ, ᐅᕝᕙᓘᓐᓃᑦ 

ᐃᓱᒪᓕᐅᕈᑕᐅᓂᐊᖅᑐᒥᒃ ᐃᖅᑲᓇᐃᔭᖅᑎᐅᔪᑦ ᓄᖅᑲᖓᑲᐃᓐᓇᕈᒪᓂᕐᒧᑦ ᐅᕝᕙᓘᓐᓃᑦ 

ᐃᓚᒌᓄᑦ ᐱᑦᑎᐊᖏᐅᑎᖃᑦᑕᖅᑐᓄᑦ ᓄᖅᑲᖓᔪᓐᓇᕐᓂᖏᓐᓄᑦ ᐊᖏᕈᑎᐅᓯᒪᔪᒥᒃ ᑖᑦᓱᒪ 

ᐊᕕᑦᑐᖅᓯᒪᔪᒥ ᓇᓪᓕᐊᒍᑐᐃᓐᓇᖓᓂ ᐃᓱᒪᓕᐊᖑᓯᒪᔪᑦ ᓴᖅᑭᑕᐅᓂᐊᖅᑎᓗᒋᑦ 

ᐅᕝᕙᓘᓐᓃᑦ ᐃᓕᓐᓂᐊᕈᑎᐅᓂᐊᖅᑐᑦ ᐃᖅᑲᓇᐃᔭᖅᑎᓄᑦ. 

 

6. ᐃᓚᖓ 72-ᒥᒃ ᐋᖅᑭᒋᐊᖅᑕᐅᔪᒃ ᐅᑯᐊ ᐲᖅᑕᐅᓗᑎᒃ “ᐊᒻᒪᓗ” ᐃᓱᐊᓂ 

ᑎᑎᕋᖅᓯᒪᔪ ᐊᕕᒃᑐᖅᓯᒪᔪᒥ (n)-ᒥᒃ ᐊᒻᒪᓗ ᐃᓚᒋᐊᕐᓗᒋᑦ ᐅᑯᐊ ᒪᓕᓪᓗᒋᑦ ᑭᖑᓂᐊᒍ 

ᑎᑎᕋᖅᓯᒪᔪ ᐊᕕᒃᑐᖅᓯᒪᔪᒥ (n)-ᒥᒃ: 

 

(n.1) ᐊᑐᐃᓐᓇᐅᑎᒃᓯᓗᑎᒃ ᑕᑕᑎᕆᐊᓕᖕᓂᒃ ᓄᖅᑲᖓᔪᓐᓇᕐᓂᖏᓐᓄᑦ 

ᑖᓐᓇ ᐃᖅᑲᓇᐃᔭᖅᑎ ᓄᖅᑲᖓᑎᑕᐅᑲᐃᓐᓇᑎᓪᓗᒍ, 

ᐃᖅᑲᓇᐃᔮᒃᓴᖃᕈᓐᓃᕐᑎᓪᓗᒋᑦ, ᖁᔭᓈᖅᑕᐅᑲᓐᓇᕐᑎᓪᓗᒋᑦ 

ᐅᕝᕙᓘᓐᓃᑦ ᓄᖅᑲᖅᑎᑕᐅᑎᓪᓗᒋᑦ; 

(n.2) ᐃᓱᒪᒋᓪᓗᒋᑦ ᓲᕐᓗ ᓄᖅᑲᖓᔪᓐᓇᕐᓂᖏᓐᓄᑦ ᐸᕝᕕᓴᑦᑕᐅᐸᑕ 

ᐅᕝᕙᓘᓐᓃᑦ ᑭᖑᕙᕆᐊᖅᑕᐅᓗᑎᒃ; 

(n.3) ᓇᓗᓇᐃᖅᓯᒪᓗᑎᒃ ᐱᔾᔪᑎᐅᔪᑦ ᑖᒃᑯᓄᖓ ᐃᓚᒌᓄᑦ 

ᐱᑦᑎᐊᖏᐅᑎᖃᑦᑕᖅᑐᓄᑦ ᓄᖅᑲᖓᔪᓐᓇᕐᓂᖏᓐᓄᑦ 

ᐊᑐᖅᑕᐅᑎᓪᓗᒋᑦ; 

(n.4) ᐃᓱᒪᒋᓪᓗᒋᑦ ᓇᓗᓇᐃᖅᓯᒪᓂᖓᓂ ᐃᖅᑲᓇᐃᔭᕐᕕᖓᑕ 

ᐊᑐᐃᓐᓇᐅᑎᑦᓯᖁᔨᓪᓗᑎᒃ ᐃᖅᑲᓇᐃᔭᖅᑐᒥᒃ 

ᓄᖅᑲᖓᑲᐃᓐᓇᕈᓇᐅᑎᓂᒃ ᐃᓚᒌᓄᑦ ᐱᑦᑎᐊᖏᐅᑎᖃᑦᑕᖅᑐᓄᑦ 

ᓄᖅᑲᖓᔪᓐᓇᕐᓂᖏᓐᓄᑦ, ᐱᖃᓯᐅᑎᔪᑦ ᖃᓄᐃᑦᑑᓂᖏᑕ 

ᓇᓗᓇᐃᒃᑯᑕᖃᕆᐋᖃᕐᓂᓐᓂᑦ ᐱᔭᐅᔪᓐᓇᓂᖏᓐᓂᑦ, ᑐᓴᐅᒪᔾᔪᑏᑦ 

ᓇᓗᓇᐃᖅᓯᓯᒪᔪᑦ ᐃᓗᓕᖃᕐᓗᑎᒃ ᐊᒻᒪᓗ ᖃᖓᒃᑯᑦ 

ᓇᓗᓇᐃᖅᑕᐅᓯᒪᔪᑦ ᐊᑐᐃᓐᓇᐅᑎᑦᓯᕆᐊᖃᕐᓂᖓᓂ; 

(n.5) ᐃᓱᒪᒋᓪᓗᒋᑦ ᑐᓴᖅᑕᐅᔭᕆᐊᖃᙱᑐᐃᑦ, ᑖᒃᑯᐊ ᓴᖅᑭᒃᑕᐅᔪᑦ 

ᐅᕝᕙᓘᓐᓃᑦ ᑐᓂᐅᖅᑲᐃᑎᓪᓗᒋᑦ ᑐᓴᐅᒪᔾᔪᑎᓂᒃ ᐅᕝᕙᓘᓐᓃᑦ 

ᐅᓂᒃᑳᓕᐊᖑᔪᓂᒃ ᑖᓐᓇ ᐃᖅᑲᓇᐃᔭᖅᑎ ᑐᓂᓯᔭᕆᐊᖃᖅᑎᓪᓗᒋᑦ 

ᐃᖅᑲᓇᐃᔭᕐᕕᖓᓄᑦ ᑖᒃᑯᐊ ᐃᓱᒪᒋᓪᓗᒋᑦ ᐃᓚᒌᓄᑦ 

ᐱᑦᑎᐊᖏᐅᑎᖃᑦᑕᖅᑐᓄᑦ ᓄᖅᑲᖓᔪᓐᓇᕐᓂᖏᓐᓄᑦ ᐊᒻᒪᓗ 

ᐱᓕᕆᔾᔪᑕᐅᔪᑦ ᒪᓕᒃᑕᐅᔭᕆᐊᓖᑦ ᐃᓱᒪᖅᓴᓯᐅᒍᑎᒋᓪᓗᒋᑦ 

ᑐᓴᐅᒪᔾᔪᑏᑦ ᐅᕝᕙᓘᓐᓃᑦ ᐅᓂᒃᑳᓕᐊᖑᔪᑦ; 

(n.6) ᐃᓱᒪᒋᓪᓗᒋᑦ ᑮᓇᐅᔾᔭᒃᓵᑦ ᐊᑭᓕᖅᑕᐅᓂᐊᕐᓗᑎᒃ ᐃᖅᑲᓇᐃᔭᖅᑎᓄᑦ 

ᐊᑐᖅᑕᐅᑎᓪᓗᒋᑦ ᐃᓚᒌᓄᑦ ᐱᑦᑎᐊᖏᐅᑎᖃᑦᑕᖅᑐᓄᑦ 

ᓄᖅᑲᖓᔪᓐᓇᕐᓂᖏᓐᓄᑦ; ᐊᒻᒪᓗ 

 

ᐊᐅᓚᑦᓯᓂᖅ ᐋᖅᑭᒋᐊᖅᑕᐅᔪᓂᑦ 

 

7. ᐊᑐᓕᖅᑎᑕᐅᓚᖓᑎᓪᓗᒍ ᑕᐃᑲᓂ ᐃᓚᒃᑲᓐᓂᖓᓂ 142(44)-ᒥᒃ 

ᒪᓕᒐᒃᓴᓕᐊᖑᔪᓂ ᐱᖁᔭᖅ, ᓴᖅᑭᑕᐅᔪᖅ ᐱᖁᔭᒃᓴᖅ 37-ᒥᒃ ᑕᐃᑲᓂ ᐊᐃᑉᐸᖓ 

ᑲᑎᒪᓂᖅ ᑕᓪᓕᒪᖓᑕ ᒪᓕᒐᓕᐅᕐᕕᖕᒥᑦ, ᐅᕝᕙᓘᓐᓃᑦ ᑭᓯᐊᓂ ᐊᑐᓕᖅᑎᑕᐅᓯᒪᑐᐊᖅᐸᑦ, 

ᐊᑐᓕᖅᑎᑕᐅᓂᐊᖅᑐᖅ ᐃᓚᖓ 4-ᒥᒃ ᑖᑦᓱᒪ ᐱᖁᔭᐅᑉ, ᐃᓚᒃᑲᓐᓂᖓᑎᒍ 39.16(1)-ᒥᒃ 

ᑖᑦᓱᒪ ᐱᖁᔭᐅᑉ ᐋᖅᑭᒋᐊᖅᑕᐅᔪᑦ ᐅᑯᐊ ᐃᓇᖏᖅᑕᐅᓗᑎᒃ “ᐊᑐᓕᖁᔭᖏᑦ ᒥᓂᔅᑕᐅᑉ, 

ᑖᓐᓇ ᑲᒥᓯᓇ” ᐆᒥᖓ “ᒥᓂᔅᑕᐅᑉ”. 

 

ᐊᑐᓕᖅᑎᑕᐅᓂᖏᑦ 

 

8. (1) ᐃᓚᖓᓂᑦᑐ 1-ᒥᒃ ᑎᑭᐅᑎᓪᓗᒍ 4-ᒧᑦ ᐊᒻᒪᓗ ᐃᓚᖓ 7-ᒥᒃ ᑖᒃᑯᐊ 

ᐊᑐᓕᖅᑎᑕᐅᔪᑦ ᐊᖏᕈᑎᒃᑯᑎᒍ. 

 

(2) ᐃᓚᖓᓂᑦᑐ 5-ᒥᒃ ᐊᒻᒪᓗ 6-ᒥᒃ ᐊᑐᓕᖅᑎᑕᐅᔪᑦ ᐅᓪᓗᖓᑕ 

ᐋᖅᑭᒃᑕᐅᓚᖓᑎᓪᓗᒍ ᑎᓕᓯᔾᔪᑎᒃᑯᑦ ᑖᑦᓱᒧᖓ ᑲᒥᓯᓇᕐᒧᑦ. 

 


